
GOUVENE CUOMO ANONSE YON KOKENN OGMANTASYON NAN
KONTRAVANSYON YO BAY MOUN KAP TEKS PANDAN Y AP KONDWI

Efo Sible Lapolis Mennen nan 35% Ogmansasyon Kontravansyon

Gouvéné Andrew M. Cuomo jodi a te anonse kantite kontravansyon yo bay chofé poutét
yo tap voye téks pandan y ap kondwi te ogmante nan 35% nan tout eta a soti lane 2013
rive lane 2014, pandan lapolis kontinye ap pouswiv chofé ki distré. Sekirite amelyore
sou wout yo se priyorite Gouvéné Cuomo, ki alatét plizyé aktivite ki mete sou pye pou
diminye distraksyon sou volan, tankou voye téks sou volan.

“‘Konpotman danjere sa mete lavi tout moun andanje sou wout la epi lakoz twop trajedi
ki pa nesese,” te deklare Gouvéné Cuomo. “Mwen remésye ko lapolis atravé eta a pou
vijilans san rete yo ak déske yo di aklé voye yo pap tolere nan Eta New York moun kap
teks pandan y ap kondi.”

Nan tout eta a, lapolis te bay 75.353 kontravansyon pou lane 2014 pou moun kap téks
pandan y ap kondwi, konpare ak 55.673 nan lane 2013. Pi gwo ogmantasyon an se te
nan Vil New York, kote kontravansyon te monte soti 31.835 nan lane 2013 rive 47.914
nan lane 2014 — swa yon ogmantasyon 50 pousan. Depi lane 2011, |1& Eta New York te
premye adopte nouvo lwa sevé sou moun kap kondwi machin pandan y ap téks,
kontravansyon te depase 700 pousan. Seélman 9.015 kontravansyon te bay nan tout eta
a nan lane 2011.

Dapre lwa Eta New York jounen jodi a, chofé yo pran kap voye teks epi kondwi pral
peye yon amann $450 dola ak senk pwen sou lisans yo. Chofé sou pwobasyon ak jén
chofé ka gen yon sispansyon 120 jou pou yon premye deli, epi ka pédi lisans yo pandan
yon lane si dezyem deli a komeét nan sis mwa.

Semén dénye Gouvené Cuomo te anonse dénye inisyativ Operation Hang Up la, kap
rapouswiv jiska mékredi. Lapolis tout kote nan eta a ap pouswiv chofé distré atrave
patwouy espesyal. Komite Sekirite Sikilasyon (GTSC) Gouvéné a ap bay lapolis bourad
lajan pou Operation Hang Up la ak 10t inisyativ espesyal. GTSC bay sibvansyon pou
New York State Police ak lapolis lokal pou konbat distraksyon sou vol, alkol sou volan,
vites ak |0t akvitite lapolis sible.

